
ஆண்டுக்கு 1.2 க�ோடி பேர் பயனடையும் வகையில்  தமிழ்நாடு முழுவதும் 25 ஆயிரம் இ.சேவை மையங்கள்!
பேரவையில் அமைச்சர் பழனிவேல் தியாகராஜன் பதிலுரை... 3–ஆம் பக்கத் 

த�ொடர்ச்சி

தமிழ்­நாட்டிற்குள்தான் இருக்க வேண்­
டும். பணம் சம்பாதிக்கும�்போது எங்கே 
வேண்டுமானால் சம்பாதிக்கலாம். இது 
private company இல்லை; 
Government company என்ற அடிப்ப­
டையில் தமிழ்­நாட்டிலேயே கூடுதலாக 
பயிற்சி க�ொடுக்க வேண்டுமென்ற 
முயற்சியை எடுத்துக்கொண்டிருக்­
கிற�ோம். 

இந்த iTNT hub என்ற Innovation and 
Technology of Tamil Nadu என்ற முயற்­
சியை அதுவும் நான் நிதியமைச்சராக 
இருந்தப�ோது, அன்றைக்கிருந்த தக­
வல் த�ொழில்நுட்பவியல் துறை 
அமைச்சர் அருமை சக�ோதரர் மன�ோ 
தங்கராஜ் அவர்கள�ோடு இணைந்து, 
ஒன்றிய அரசாங்கத்திடம் நிதி பெற்று, 
அதை உருவாக்கியிருக்கிற�ோம். இன்­
றைக்கு நம்முடைய நிறுவனம் அவ்வ­
ளவு சிறப்பாகச் செயல்பட்டுக் க�ொண்டி­
ருக்கிறது. ஒன்றிய அரசாங்கம் கூடுதல் 
நிதி க�ொடுத்து, கூடுதல் திட்டங்களை 
நம்முடைய நிறுவனத்திடம் வழங்க 
வேண்டுமென்ற க�ோரிக்கை வைக்கி­
றார். அதனால் அது மிகவும் fast ஆக 
expand ஆகிக் க�ொண்டிருக்கிறது. 
Deep-Tech start-ups, innovation-நிறைய 
ஒப்பந்தம், வெளிநாட்டு பல்கலைக்கழ­
கங்கள் incubators-உடன் ப�ோட்டு, இது 
ஒரு Centre-hub for resources for 
startups. பல பல்கலைக்கழகங்கள் 
இருக்கிற patents, இருக்கிற கருவிகள், 
இருக்கிற ஆராய்ச்சி மையங்களை 
இந்த Startup நிறுவனங்கள் பயன்படுத்­
தும் வகையில் JIGSAW என்ற ஒரு 
முயற்சியைக் க�ொண்டு வந்திருக்கி­
ற�ோம். Resource allocation and 
sharing எல்லாம் ஏற்பாடு செய்து 
க�ொண்டிருக்கிற�ோம். 

எனவே, இந்த வகையில் இந்தத் 
துறையில் பல முயற்சிகளை எடுத்துக்­
க�ொண்டிருக்கிற�ோம் என்பதை உறுப்­
பினர்களுக்குக் கூறிக்கொள்கிறேன். 
இந்த வெட்டுத் தீர்மானங்களை நான் 
படித்தேன். சுமார் 100 வெட்டுத் தீர்மா­
னங்கள் வந்திருக்கின்றன. அதில் 27 
ப�ொதுவாக கருத்து அடிப்படையில் எந்­
தக் க�ோரிக்கையும் இல்லாமல் வந்தி­
ருக்கின்றன. 38 த�ொழில்நுட்ப பூங்கா 
வேண்டுமென்று க�ோரிக்கைகள் வந்தி­
ருக்கின்றன. நான் பேரவைத் தலை­
வர் அவர்களை கேட்டுக்கொள்வது, 
இனிமேல் அந்தக் க�ோரிக்கைகளை­
யெல்லாம் இந்தத் துறைக்கு அனுப்பா­
மல், த�ொழில் துறைக்கு அனுப்பிவிடுங்­
கள் என்று கேட்டுக்கொள்கிறேன். 
ஏதாவது உண்மையை ச�ொன்னால், 
அதை அரசியலாக்கிவிடுகிறீர்கள். 
Actually, அது இந்தத் துறைக்கு வந்தி­
ருக்கக் கூடாது. 12, 13 வருடங்களாக 
இதே வழியில்தான் நடந்து க�ொண்டி­
ருக்கிறது. 10 வெட்டுத் தீர்மானங்கள் 

இ-சேவை பற்றி க�ோரியிருக்கிறார்கள். 
நான் கூற விரும்புவது, ஏற்கெனவே 
7,000 இருந்ததை கிட்டத்தட்ட 
28,000 என்றளவிற்கு உயர்த்தியிருக்­
கிற�ோம். அதனால் யாரெல்லாம் முன் 
வந்து இ-சேவை மையம் நடத்த வேண்­
டுமென்று கேட்கிறார்கள�ோ, அவர்க­
ளுக்கெல்லாம் வழங்குவதற்கு நாங்­
கள் தயாராக இருக்கிற�ோம். எங்களு 
டைய இலக்கு கிராமப்புறங்களில் 
யாருக்கும் 2, 3 கில�ோ மீட்டருக்கு 
மேல் பயணிக்க தேவை இருக்கக்கூ­
டாது. நகர்புறங்களில் 1 கில�ோ 
மீட்டருக்குள்ளேயே ஒரு இ-சேவை 
மையம் இருக்க வேண்டும். யாருக்­
கெல்லாம் தேவைய�ோ, எத்தனை 
சேவைகளை அதில் செய்ய முடியும�ோ, 
infact நான் கூற விரும்புவது, ப�ோக்கு­
வரத்துத் துறை அமைச்சருடன் 
இணைந்து ஒரு திட்டத்தை செயல்படுத்­
தவிருக்கிற�ோம். அடுத்த வாரம் அறி­
விக்கவிருக்கிறார். பேருந்து சேவைக்­
கும் ticket-களை இ-சேவை மூலமாக 
online-ல் வாங்கலாம். (மேசையைத் 
தட்டும் ஒலி) Internet connection வீடுக­
ளில் இல்லாதவர்களுக்கு இ-சேவை. 
இல்லையென்றால் வீட்டில் உட்கார்ந்த­
படியே அரசாங்கத்தினுடைய website-
க்குள் சென்று வாங்கலாம். சில க�ோரிக்­
கைகள் BSNL cell tower. அவை 
அல்லாமல், TACTV-ல் welfare 
association மற்றும் TACTV-யினுடைய 
rate எல்லா அரசாணைகளும ்இணை­
யதளத்தில் எல்லா உறுப்பினர்களுக்­
கும் ப�ொது மக்களுக்கும் கிடைக்கின்ற 
வகையில் செய்ய வேண்டுமென்ற ஒரு 
நல்ல க�ோரிக்கை வந்திருக்கிறது. இத்­
தகைய க�ோரிக்கைகளையெல்லாம் 
இந்த மானியக் க�ோரிக்கையில�ோ, 
இந்த நிதிநிலை அறிக்கையில் 
திட்டமிடவில்லையென்றாலும் இவை­
யெல்லாம் செலவு அவ்வளவாக இருக்­
காது என்ற காரணத்திற்காக, இந்தக் 
கருத்துகளையெல்லாம் உள்வாங்கி 
எப்போது வாய்ப்பு கிடைக்கிறத�ோ 
இதனை செயல்படுத்துவதற்கு நாங்கள் 
தயாராக இருக்கிற�ோம் என்பதை 
கூறிக்கொள்கிறேன். 

எனவே, அந்த அடிப்படையில் 
உறுப்பினர்கள் என் துறையைச் 
சார்ந்து வைத்த அனைத்து வெட்டுத் 
தீர்மானங்களையும் நாங்கள் முடிந்த 
அளவிற்கு பரிசீலனை செய்து நிறை­
வேற்றுவ�ோம் என்று நான் கூறி, 
எனவே அதை திருமபப் பெற வேண்டு­
மென்று கூறி சில அறிவிப்புகளை மட்­
டும் வெளியிட்டு நான் உரையை முடித்­
துக்கொள்கிறேன்.

அறிவிப்புகள்!
1) ஆதார் சேவைகளை மக்கள் எளி­

தில் பெறும் வகையில் கூடுதலாக 50 
புதிய ஆதார் பதிவு மையங்களைத்  

த�ொடங்குதல். 
தமிழ்­நாட்டிலுள்ள ஆதார் பதிவு முக­

மைகளில், தமிழ்­நாடு மின்னணு நிறு­
வனமும் (ELCOT) ஒரு முகமையாகச் 
செயல்பட்டு வருகிறது. தற்போது, இந்நி­
றுவனத்தால் அமைக்கப்பட்டுள்ள 266 
ஆதார் பதிவு மையங்களில் (Aadhaar 
Enrollment Centres), 38 மையங்கள் 
மாவட்ட ஆட்சியர் அலுவலகங்களி­
லும், 14 மையங்கள் மாநகராட்சித் 
தலைமை அலுவலகங்களிலும், 34 
மையங்கள் மாநகராட்சி மண்டல அலு­
வலகங்களிலும், 112 மையங்கள் நக­
ராட்சி அலுவலகங்களிலும,் 31 மையங்­
கள் வட்டார வளர்ச்சி அலு 
வலகங்களிலும், 14 மையங்கள் பேரூ­
ராட்சி அலுவலகங்களிலும், 23 
மையங்கள் பிற இடங்களிலும் செயல்­
பட்டு வருகின்றன.

ஆதார் சேவைகளை மக்கள் எளி­
தில் பெறும் வகையில், தமிழ்­நாட்டின் 
பல்வேறு உள்ளாட்சி அலுவலகங்க­
ளில் தேவைக்கேற்பக் கூடுதலாக 50 
ஆதார் பதிவு மையங்களைத் தமிழ்­
நாடு மின்னணு நிறுவனம ்(ELCOT) 
ஏற்படுத்தும்.

ஏற்கெனவே பல இலட்சம் பேர் 
இந்த சேவையை பயன்படுத்திக் 
க�ொண்டிருக்கிறார்கள். இன்னும் 
50 மையங்கள் உருவாக்குகிற 
மாதிரி, ஒரு க�ோடி மக்களுக்கு மேல் 
ஏத�ோ ஒரு ஆதார் மாற்றம�ோ, புது 
விண்ணப்பம�ோ செய்திருக்கிறார்­
கள் கடந்த ஆண்டு. அதை இன்­
னும ்விரிவாக்கம ்செய்வது. இரண்­
டாவது முக்கிய அறிவிப்பு,

2) ப�ொதுமக்கள் அரசு சேவை­
களை எளிதாகவும் விரைவாகவும், 
அணுகக்கூடிய வகையில் டிஜிட்டல் 
நிருவா கத்தை ஊக்குவிக்கும் 
ப�ொருட்டு, ‘ இ- சேவை’ மற்றும் பிற 
துறைகள் சார்ந்த சேவைகளை 
‘வாட்ஸ்ஆப்’ செயலியில் ஒருங்கி­
ணைத்து வழங்கும் திட்டம் செயல்ப­
டுத்தப்படும்.

குடிமக்களுக்கான அரசின் 
சேவைகள் இணைய வழியில் 
வழங்கப்படுவதை உறுதி செய்திடும் 
வகையில், ‘இ-சேவை’ எனும ்முத்தி­
ரைத் திட்டத்தி னைத் தமிழ்­நாடு 
மின்னாளுமை முகமை,மாநிலம் 
முழுவதும் முனைப்புடன் செயல்ப­
டுத்தி வருகிறது. 34,843 இ-சேவை 
மையங்கள் மூலம், அரசின் பல்­
வேறு துறைகளைச் சார்ந்த குடிமக்­
களுக்கான 260 சேவைகளைக் 
குடிமக்கள் இணையவழியில் எளி­
தாகப் பெற்றிடும் வகையில் வழங்­
கப்பட்டு வருகின்றன.

மேற்கண்ட சேவைகளை, மக்­
கள் எளிதாகப் பெறும் ந�ோக்கத்­

த�ோடு, ரூ.3.85 க�ோடி செலவில், 
முதற்கட்டமாக 50 சேவைகள், 
பயன்பெறும் வகையில், மக்கள் 
‘வாட்ஸ்ஆப்’ செயலி (WhatsApp 
Application) மூலம ்வழங்கப்படும.் 
இத்திட்டத்தின் மூலம், குடிமக்கள் 
சேவைகள் (Citizen Services), பயன்­
பாட்டுக் கட்டணங்களுக்கான பரி­
வர்த்தனைகள் (Utility Bill 
Payments), இ-சேவை’ வலைத்தளம் 
மூலம் வழங்கப்படும் சேவைகள், 
ஆகியவை ஒருங்கிணைக்கப்படும.் 
மக்கள் தங்களது ‘வாட்ஸ்ஆப்’ 
செயலி வழியாக அரசின் சேவைக­
ளைப் பெறுவதன் மூலம், இ-சேவை 
மையத்திற்கு நேரடியாகச் செல்வது 
தவிர்க்கப்படுவதுடன், குறைந்த 
செலவில் அரசின் சேவைகளை 
விரைவாகவும்  எளிதாகவும் பெற்­
றிட இயலும்.

தற்போது website வரை செல்ல 
வேண்டும். இனிமேல் WhatsApp-ல் 
message ப�ோட்டு result வாங்கி 
முடித்துவிடலாம் இந்த 
பிரச்சனையை என்பது முன்­
னேற்றம்.

3) பல்வேறு அரசு நலத்திட்ட 
சேவை வழங்கலில், வெளிப்படைத்­
தன்மை மற்றும ்அவைகளின் செயல்­
திறனை மேம்படுத்தவும், பயனாளி­
களின் அடையாளத்தைச் 
சரிபார்க்கவும், e-Know Your 
Customer (e-KYC) கைபேசிச் செயலி 
மற்றும் பாதுகாப்பான எளிதில் விரி­
வாக்கக்கூடிய ப�ொதுவான e-KYC 
இணையதளம் நிறுவப்படும்.

ஆதார் எண்ணுடன் இணைக்கப்­
பட்ட நலத்திட்டங்களை (Aadhaar-
linked welfare schemes) செயல்ப­
டுத்த, அனைத்து அரசுத் துறை 

களுக்கும் பயனாளிகளின் e-KYC 
தேவைப்படுகிறது. குடிமக்கள், அர­
சின் சேவைகளைப் பாதுகாப்பான, 
எளியமுறையில் அணுகிடும் வகை­
யில், கைபேசிச் செயலி (ஆண்ட்­
ராய்டு மற்றும் iOS) வாயிலாக, முக 
அங்கீகாரம், கைரேகை, கருவிழி 
மற்றும் OTP அடிப்படையில் பெற்­
றிட, ப�ொதுவான “e-KYC கைபேசிச் 
செயலி” (e-KYC Mobile App) ஒன்று 
உருவாக்கப்பட்டு வருகிறது.

அரசுத் துறைகளுக்கு e-KYC 
சேவைகளை  இணையவழி வழங்­
கிடும் வகையில்,  e-KYC கைபேசிச்  
செயலியுடன்  இணைந்த, ஒரு ஒருங்­
கிணைந்த இணையதளம் (Web 
Platform) உருவாக்கப்படும்.

இந்தப் ப�ொதுவான e-KYC இணைய­
தள வசதியை, முதிய�ோர் ஓய்வூதியத் 
திட்டம், கல்வி உதவித்தொகைத் திட்­
டங்கள், முதலமைச்சரின் விரிவான 

மருத்துவக் காப்பீட்டுத் திட்டம் 
(CMCHIS) மற்றும ்அரசுத் துறைகளு;க 
கான அடையாளச் சரிபார்ப்பு ப�ோன்ற­
வற்றுக்கும் பயன்படுத்த இயலும். இது 
மாநிலத்தின் ஒரு ஒருங்கிணைந்த மற்­
றும் பாதுகாப்பான கட்டமைப்பாகத் திக­
ழும்.

நம் எல்லோருக்கும் தெரியும்.  
Bank-ல் அவ்வப்போது நாம் யார் என்று 
நிருபிக்கிற க�ோரிக்கை வருகிறது அல்­
லது தேவை வருகிறது.

4) தமிழ் மின் நூலகத்தைப் பல்லூ­
டகப் ப�ொருண்மைகளுடன் கூடிய தள­
மாக மேம்படுத்துதல்.

தமிழ்­நாட்டின் வரலாறு, இலக்கி­
யம். பண்பாடு, அரசியல், சமூகம் உள்­
ளிட்ட தகவல்கள், அச்சு வடிவிலிருந்து 
மின் வடிவிற்கு மாற்றப்பட்டு, தமிழ் 
மின் நூலகத்தில் வழங்கப்பட்டு வரு­
கின்றன. மேலும் இதனை, மேம்படுத்­
துவதற்காகப் பல்வேறு இடங்களிலி­
ருந்து கிடைக்கப்பெறும் ஒளி-ஒலிச் 
சுருள்கள், நாடாக்கள், ஒலித்தட்டுகள் 
அரிய ஒளிப்படங்கள் ப�ோன்ற பல்லூ­
டக ஆவணங்களை மின் வடிவில் 
வழங்குவது இன்றியமையாததாக 
உள்ளது.

இந்தப் பல்லூடக ஆவணங்களில், 
அரிய வரலாற்று நிகழ்வுகள், தலைவர்­
களின் ச�ொற்பொழிவுகள், வாய்மொழி 
வரலாறுகள், நாட்டுப்புறவியல், ஆகிய­
வற்றின் மதிப்புமிக்க பதிவுகள் இடம்­
பெற்றுள்ளன.

இவற்றை, நவீனத் த�ொழில்நுட்பத்­
தில் மின்னுருவாக்கம் செய்து, தமிழ் 
மின் நூலகத்தில் வெளியிடுவதன் 
மூலம் இவை பாதுகாக்கப்பட்டு, எதிர்கா­
லத் தலைமுறையினர் பயன்பெறுவது 
உறுதிசெய்யப்படும்.

இத்திட்டத்திற்கான திட்ட மதிப்பீடு. 

2025–-26ஆம் ஆண்டிற்கு ரூ.50  
இலட்சம் ஆகும். 

அதாவது multimedia-செல்கிற�ோம் 
வெறும், text-ம், picture-ம் இல்லாமல்.

5) தமிழ் இலக்கியம் / ம�ொழியியல் 
பயிலும் மாணவர்களுக்கு ம�ொழித் 
த�ொழில்நுட்பப் பயிற்சி அளித்தல்.

தமிழ் இலக்கியம் மற்றும் ம�ொழியி­
யல் பயிலும் மாணவர்களுக்குத் 
த�ொழில்நுட்பத் திறன்களை வழங்க, 
‘நான் முதல்வன்’ திட்டத்தின் கீழ் 
ம�ொழித் த�ொழில்நுட்பம் சார்ந்த பயிற்­
சிகள், தமிழ் இணையக்கல்விக் கழகத்­
தால் வழங்கப்படும். இந்த முயற்சி, 
மாணவர்களுக்கு இயற்கை ம�ொழிச் 
செயலாக்கம் (Natural Language 
Processing NLP), செயற்கை நுண்ண­
றிவுத் த�ொழில்நுட்பத்திலான ம�ொழிபெ­
யர்ப்புக் கருவிகள், பேச்சினை அறிதல், 
உரை பகுப்பாய்வு மற்றும் பிற நவீன 
ம�ொழித் த�ொழில்நுட்பங்களில் செயல்­

முறைப் பயிற்சியை வழங்கும்.
பாரம்பரிய தமிழ் ம�ொழிக் கல்வி­

யையும், நவீன கணினித் த�ொழில்­
நுட்ப முறைகளையும் இணைப்பதன் 
மூலம், மாணவர்கள் த�ொழில்நுட்பப் 
பயிற்சியைப் பெற்று, நவீன காலகட்டத்­
தில் தமிழ் ம�ொழியின் டிஜிட்டல் தள 
வளர்ச்சிக்குப் பயனுள்ள பங்களிப்­
பாற்ற இயலும்.

இது TVA மூலமாக. 
6) த�ொழில்நுட்பத் தயாரிப்பு வடிவ­

மைப்புத் திட்டம் (Technology Product 
Design Scheme)

ஆழ்நிலைத் த�ொழில்நுட்பம் மற்­
றும் வளர்ந்துவரும் த�ொழில்நுட்பப் 
புத்தொழில் நிறுவனங்கள், பெரும்பா­
லும், வடிவமைப்பு மற்றும் சிக்கலான 
ப�ொறியியல், வளமிக்க செயல்முறை­
களை உள்ளடக்கிய வன்பொருள்க­
ளைத் தயாரிக்கின்றன. “தமிழ்­நாட்டில் 
தயாரிக்கப்பட்டது” (Made in Tamil 
Nadu) என்பதனை ஊக்குவிப்பதில் 
அரசு ஆர்வமாக உள்ளது. அத்துடன், 
இந்த சிக்கலான உற்பத்தி அமச்ங்­
களை  ஊக்குவிக்கும் வகையில், வடி­
வமைப்பு நிபுணத்துவம் மற்றும் 
ஆல�ோசனைகளை ஒன்றிணைத்து, 
நிகழ்நேர வடிவமைப்புச் சிக்கல்களுக் 
குக் குறைந்த செலவிலான தீர்வுகளை 
வழங்குவது அவசியமானதாகும்.

புதிய ப�ொருள் தயாரிப்பு, த�ொடர் 
முன்னேற்றம் மற்றும் வன்பொருள் 
தயாரிப்பு, வடிவமைப்பில் மதிப்புக்கூட்­
டுதல் ஆகியவற்றை எளிதாக்க, இந்த 
அரசு, “ஆழ்நிலைத் த�ொழில்நுட்ப  
வன்பொருள் தயாரிப்பு வடிவமைப்புத் 
திட்டம்” (Deep Tech Hardware Product 
Design Scheme) ஒன்றை வெளியிடும். 
அழகியலுடன் கூடிய சிறந்த வடிவ­
மைப்பு, மற்றும் வணிகமயமாக்கல் 
ஆகியவற்றுடன், அவர்களது தயாரிப்பு 
மேம்பாட்டிற்கு உதவுவதற்காக, அரசு 
மற்றும் தனியார் பங்களிப்பு முறை­
யின்கீழ் (PPP model) ஒரு புத்தொழில் 
நிறுவனத்திற்கு 75 சதவீத மானியம் 
அதிகபட்சமாக 15 இலட்சம் வீதம்  
வழங்கப்படும்.

இறுதியாக iTNT hub மூலமாக, 
த�ொழில்நுட்ப தயாரிப்பு வடிவமைப்பு 
திட்டம், Technology Product Design 
Scheme ஊக்குவிக்கும் வகையில் 
Made in Tamiிl Nadu என்பதை நிரூபிக்­
கும் வகையில் Deep Tech மற்றும் பல 
Hardware models-ஐ, PPP model தனி­
யார் பங்களிப்புடன் iTNT-ல் செயல்படுத்­
தப்படும். எனவே, இதைக் கூறி மாண்­
புமிகு உறுப்பினர்கள் கூறிய நிறைய 
கருத்துகளுக்கு நன்றி கூறி இந்த மானி­
யக் க�ோரிக்கையை நிறைவேற்றிக் 
க�ொடுக்க வேண்டுமென்று கேட்டுக்­
க�ொள்கிறேன்.

இவ்வாறு அமைச்சர் பி.டி.ஆர்.பழ­
னிவேல் தியாகராஜன் பதிலுரை வழங்­
கினார்.

கிராமங்களில் ரூ 200 க்கு இணைய வசதிகள்!

அரவட்லா மலைப்பாதையில் தடுப்புச்சுவர் – ப�ோக்குவரத்து நெரிசலைக் குறைக்க சுற்றுச்சாலை அமைப்பீர்! 

பேர்ணாம்பட்டு  பகுதியில்  பெண்கள்  அரசு  கலைக் கல்லூரி  அமைத்து தாரீர்!
சென்னை, ஏப்.28–

சட்டப்பேரவையில் மின்சாரத் 
துறை மானியக் க�ோரிக்கை மீது 
குடியாத்தம ்த�ொகுதி கழக உறுப்­
பினர் வி.அமுலு, அரவட்லா 
மலைப் பாதையில் தடுப்புச் சுவர், 
பேர்ணாமப்ட்டு பகுதியில் ப�ோக்கு 
வரத்து நெரி சலைக் குறைக்க 
சுற்றுச்சாலை அமைத்து தர 
வேண்டும் என்றும் பேர்ணாம் 
பட்டு பகுதிக்கு பெண்கள் அரசு 
கலைக் கல்லூரி அமைத்து தர 
வேண்டும் என்று குறிப்பிட்டார்.

சட்டப்பேரவையில் மின்சா­
ரத்துறை மானியக் க�ோரிக்கை 
மீது குடியாத்தம் த�ொகுதி கழக 
உறுப்பினர் வி.அமுலு பேசிய­
தாவது: 

 ஐந்து முறை தமிழ்­நாட்டின் 
முதல்வராக, வரலாற்றுச் சிறப்பு 
மிக்க மக்கள் நலத் திட்டங் 
களைத் தந்து, இந்திய ஒன்றிய 
அரசையே திரும்பிப் பார்க்க 
வைத்த, திருக்குவளை தந்த 
திராவிடச் செல்வர் முத்தமிழறி 
ஞர் கலைஞர் அவர்களை 
வணங்குகிறேன். முத்தமிழறி 
ஞர் கலைஞர் அவர்களின் வழி­
யில், அவரது அடிச்சுவட்டிலி­
ருந்து அணுவளவும் மாறாம­
லும் மீறாமலும், இந்திய 
ஒன்றியம் மட்டுமல்ல, தமிழ்கூ­
றும் நல்லுலகமே ப�ோற்றிப் புக­
ழும்வண்ணம், எல்லாருக்கும் 
எல்லாம் என்று திராவிட மாடல் 
ஆட்சி நடத்தி வரும் கழகத் 
தலைவர்  தமிழ்­நாடு முதல­
மைச்சர் அவர்களையும் 
வணங்குகிறேன். 

இளந்தலைவராக கழக 
இளைஞர்களை வழிநடத்தும் 
எழுச்சிக் கதிரவனாய், ஒப்பா­
ரும் மிக்காரும் இல்லாத உய­
ரிய கழகத் த�ொண்டனாய் 
அரும்பணியாற்றி வரும் தமிழ்­
நாட்டின்  துணை முதலமைச்சர் 

அவர்களையும் வணங்குகி­
றேன்.  எங்களைப் ப�ோன்ற 
த�ொண்டர்களையெல்லாம் 
அறிமுகப்படுத்தி, வழிநடத்திக் 
க�ொண்டிருக்கும் எங்கள் மண்­
ணின் மைந்தர்  நீர்வளத் துறை 
அமைச்சர் அவர்களையும் 
வணங்கி, நாடாளுமன்றத்தில் 
தமிழ்­நாட்டின் குரலாக ஒலிக்­
கக்கூடிய அன்பு சக�ோதரி   கனி­
ம�ொழி கருணாநிதி அவர்களை­
யும ்வணங்குகிறேன். வேலூர் 
மாவட்டத்தை தி.மு.க. க�ோட்­
டையாக மாற்றி, எங்களை 
வழிநடத்திக் க�ொண்டிருக்கும் 
மாவட்ட கழகச் செயலாளர் 
அண்ணன் ஏ.பி. நந்தகுமார் 
அவர்களையும ்வணங்கி, நகர 
கழகச் செயலாளர்கள் ஒன்றிய 
கழகச் செயலாளர்கள், கழக நிர்­
வாகிகள், கிளை கழகச் செயலா­
ளர்கள், சார்பு அணி நிர்வாகிகள் 
மற்றும் எனக்கு வாக்களித்த 
வாக்காளப் பெருமக்கள் அனை­
வருக்கும் எனது நெஞ்சார்ந்த 
நன்றியினைத் தெரிவித்துக்­
க�ொள்கிறேன்.

 பேரவைத் தலைவர் அவர்­
கள்,  மின்சாரம், மதுவிலக்கு 
மற்றும் ஆயத்தீர்வைத் துறை 
அமைச்சர் அவர்கள்,  அரசு 
க�ொறடா,  அமைச்சர் பெருமக்­
கள் மற்றும்  சட்டமன்ற உறுப்­
பினர்கள் அனைவரையும் 
வணங்கி, எனது உரையைத் 
துவங்குகிறேன். 

 பேரவைத் துணைத் தலை­
வர் அவர்களே, மின்சாரம ்என்­
பது மனித குலத்திற்கு மிக முக்­
கியமான வரம் என்றே 
ச�ொல்லவேண்டும். வீட்டு உப­
ய�ோகப் ப�ொருட்கள், மருத்து­
வத் துறை, த�ொழில் துறை, 
ப�ொருளாதாரம், ப�ோக்குவ­
ரத்து, பாதுகாப்பு, சுற்றுலா 
என்று அனைத்துத் 

துறைகளின் செயல்பாடுகளுக்­
கும், மின்சாரம் என்பது இன்றி­
யமையாத ஒன்றாக உள்ளது. 
முத்தமிழறிஞர் கலைஞர் 
அவர்களின் கழக ஆட்சியில் 
பல்வேறு மின் திட்டங்களைச் 
செயல்படுத்தி, மின் உற்பத்தி­
யைப் பெருக்குவதற்கான நடவ­
டிக்கைகளை மேற்கொண்டார்­
கள். அதன் காரணமாக நகர்ப் 
புறங்களில் உள்ள அனைத்து 
வீடுகளுக்கும் மின் இணைப்பு 
வழங்கப்பட்டது. 

தமிழ்­நாட்டில் உள்ள 
அனைத்து கிராமங்களுக்கும் 
மின் இணைப்பு வழங்க 
வேண்டும் என்ற உன்னத 
ந�ோக்கத்தில், ‘ஒரு குடிசைக்கு 
ஒரு விளக்கு’ என்ற திட்டத்தைச் 
செயல்படுத்தி, அனைத்து கிரா­
மங்களுக்கும் மின்சாரம் 
வழங்கினார்கள். மலைகளில் 
உள்ள குக்கிராமங்களில் 
உள்ள வீடுகளுக்கும் மின் 
இணைப்பு வழங்கப்பட்டது. 
அதன் காரணமாக தமிழ்­நாடு 
இந்தியாவின் முதல் 100 சதவி­
கிதம் மின்மயமாக்கப்பட்ட மாநி­
லமாக அறிவிக்கப்பட்டது. முத்­
தமிழறிஞர் கலைஞர் அவர்கள் 
இதுகுறித்து உறுதி க�ொண்டார்­
கள். சூரிய மின்சக்தி, காற்­
றாலை ப�ோன்றவற்றின்மூலம் 
மின்சாரம் தயாரிக்கும் உத்தி­
களை அறிமுகப்படுத்தினார்­
கள். அதன் காரணமாக 2010 

ஆம் ஆண்டில், மின் உற்பத்தி 
7,128 million unit-லிருந்து 
72,987 million unit ஆக 
உயர்ந்தது. அதன்மூலம் 
ப�ொது மக்களும், த�ொழில் 
துறையினரும் மிகவும் பயன­
டைந்தார்கள்.

முத்தமிழறிஞர் கலைஞர் 
வழங்கிய இலவச மின்சாரத் 

திட்டம்!
தமிழ்­நாட்டில் வாழும் 

ஏழையெளிய கைத்தறி நெச­
வாளர்கள், விசைத்தறி நெசவா­
ளர்கள் மற்றும் விவசாயி கள் 
ஆகிய�ோர் பயன்பெறும் வகை­
யில் வரலாற்றுச் சிறப்புமிக்க 
திட்டமான இலவச மின்சாரத் 
திட்டத்தை முத்தமிழறிஞர் 
கலைஞர் அவர்கள் வழங்கி­
னார்கள். இதன்மூலம் 
1,50,494 கைத்தறி நெசவாளர்­
கள், 90,547 விசைத்தறி நெச­
வாளர்கள் மற்றும் 2,39,511 
விவசாயி கள் ஆகிய�ோர் பயன­
டைந்தனர். அத�ோடு மட்டுமல்­
லாமல், ரூ.661 க�ோடி மதிப்பில் 
சுமார் 29 இலட்சம் குடும்பங் 
களுக்கு இலவச சமையல் எரி­
வாயு அடுப்புகளையும் கலை­
ஞர் அவர்கள் வழங்கி னார்கள். 

மின்னகம் எனும் மின் 
நுகர்வோர் சேவை!

 தமிழ்­நாடு முதலமைச்சர் 
அவர்களின் திராவிட மாடல் 
ஆட்சி அமைந்ததும், 
முத்தமிழறிஞர் கலைஞர் 
அவர்களின் வழியில், மின்சா­
ரம ்உள்ளிட்ட மக்களின் அடிப்ப­
டைப் பிரச்சினைகள்மீது தமிழ்­
நாடு அரசு மிக கவனம் 
செலுத்தி வருகிறது. குறிப்பாக 
மின்சாரத் துறையில் சற்றுக் 
கூடுதல் கவனம் செலுத்தப்பட்­
டுள்ளது. கடந்த 4 ஆண்டுகளில் 
பருவமழைக் கலத்தின்போது 
ஏற்பட்ட மின்வெட்டுப் பிரச்சி­
னை களுக்கும,் முன் எப்பொழு­

தும் இல்லாத அளவிற்கு துரித 
கதியில் சரிசெய்யப்பட்டு மக்க­
ளின் பயன்பாட்டை திராவிட 
மாடல் அரசுப் பெற்றுள்ளது. 
வாடிக்கையாளர்களின் குறை­
கள் மற்றும் புகார்களைப் 
பெற்று, அதற்கு தீர்வளிக்க மின்­
னகம் என்ற மின் நுகர்வோர் 
சேவை மையத்தை  தமிழ்­நாடு 
முதலமைச்சர் அவர்கள் 
த�ொடங்கி வைத்தார்கள். இதன்­
மூலம் தமிழ்­நாட்டிலுள்ள 3 
க�ோடியே 10 இலட்சம் மின் 
நுகர்வோர்கள் தங்களது மின் 
கட்டணம் த�ொடர்பான சந்தே­
கங்கள், புதிய மின் இணைப்பு 
த�ொடர்பான தகவல்கள், புதிய 
மின் இணைப்பு பெறுவதில் ஏற்­
படும் காலதாமதம், மின்ன ழுத்­
தம் ஏற்ற, இறக்கம், மின் கம்பி­
கள் பழுதடைந்த மின் 
பெட்டிகள், மின்தடை, சேதம­
டைந்த மின் கம்பங்கள், பழுத­
டைந்த மின் பெட்டிகள், ஆபத்­
தான நிலையிலுள்ள மின் 
மாற்றிகள், தாழ்வாகச் செல்­
லும் மின் கம்பிகள், குறைந்த 
மற்றும் உயர் மின்னழுத்தம் 
உள்ளிட்ட புகார்களை சேவை 
மையத்தில் பதிவு செய்து பயன­
டைந்து வருகின்றனர்.

1.80.000 புதிய  
இணைப்புகள்! 

தமிழ்­நாடு முதலமைச­ᝧர் 
அவர்களின் ஆணையின்படி, 
கூடுதல் மின்பளு மற்றும் 
குறைந்த மின்னழுத்தம் ஏற்ப­
டுவதைத் தவிர்க்க தமிழ்­நாடு 
மின் உற்பத்தி மற்றும் பகிர்மா­
னக் கழகம் சார்பில் 8,905 
புதிய மின்மாற்றிகளை ரூ.625 
க�ோடி மதிப்பீட்டில் தமிழ்­நாடு 
முழுவதும் த�ொடங்கி, சிறப்பாக 
நடைபெற்றுவருகிறது. தமிழ்­
நாட்டில் விவசாயி களின் வாழ்­
வாதாரத்தை மேம்படுத்திட இந்­
தியாவிலேயே முதன்முறை 

யாக உழவர்களுக்கு இலவச 
மின்சாரம் திட்டத்தை முத் 
தமிழறிஞர் கலைஞர் அவர்கள் 
த�ொடங்கி வைத்தார்கள். 

முத்தமிழறிஞர் கலைஞர் 
அவர்களின் சாதனைகளின் 
அடிச்சுவட்டில் திராவிட மாடல் 
முதலமைச்சர் அவர்கள் தலை­
மையிலான அரசு கடந்த 4 
ஆண்டுகளில் மட்டும் 
1,80,000 புதிய வேளாண் 
மின் இணைப்புகளைக் க�ொடுத்­
துப் புதிய சரித்திரம ்படைத்திருக்­
கிறார்கள். அதற்காக மின் கட்ட­
மைப்புகள் மேம்படுத்தப் 
பட்டுள்ளன. தமிழ்­நாடு மக்க­
ளின் வாழ்க்கைத்தரத்தை 
உயர்த்துவதற்காக திட்டங் 
களைத் தீட்டி அக்கறைய�ோடு 
செயலாற்றி வரும்  தமிழ்­நாடு 
முதலமைச்சர் அவர்களின் 
ஆ ல�ோசனைகளா         ல் , 
வேளாண் மின் இணைப்புக­
ளின் எண்ணிக்கை இந்த அள­
விற்கு உயர்ந்திருக்கிறது. இத­
னால், 3,38,380 ஏக்கர் 
வேளாண் நிலங்கள் பாசன 
வசதியைப் பெற்றுள்ளன. உழ­
வர்களின் உண்மைத் த�ோழ­
னாக தமிழ்­நாடு முதலமைச்சர் 
அவர்கள் சாதித்துக் காட்டியிருக்­
கிறார். உழவர்களின் உண்­
மைத் த�ோழனாக தமிழ்­நாடு 
முதலமைச்சர் அவர்கள் சாதித்­
துக் காட்டி உழவர்களின் உள்­
ளத்தை வென்றிருக்கிறார்கள்.

முதலமைச்சர் அவர்களின் 
நேரடிப் பார்வையில் தமிழ்­நாடு 
மின்சார வாரியத்தின் சிறப்­
பான நடவடிக்கைகள்மூலம் 
தமிழ்­நாடு தடையில்லா மின்­
சார மாநிலமாக விளங்கி  
வருகிறது. எனது த�ொகுதி 
சார்ந்த க�ோரிக்கைகள் சில­
வற்றை இங்கு படிக்கின்றேன். 
மற்றவைகளை அவையில் 
சேர்த்துக்கொள்ளுமாறு பணி­
வுடன் கேட்டுக்கொள்கிறேன்.

த�ொகுதி க�ோரிக்கைகள்!
குடியாத்தம் த�ொகுதி சுமார் 

50,000-க்கும் மேற்பட்ட 
இஸ்லாமிய சமூகத்தினர்கள் 
வாழ்ந்து வருகின்றனர்.  
அவர்களின் நீண்ட நாள் 

க�ோரிக்கையான கீழ்கண்டப் 
பணியினை முடித்துத்தருமாறு  
அமைச்சர் அவர்களிடம்  தெரி­
வித்துக்கொள்கிறேன்.

அரவட்லா மலைப்பாதை­
யில் தடுப்புச்சுவர் அமைத்துத்­
தர வேண்டுமாய் கேட்டுக்­
க�ொள்கிறேன். பேர்ணாம்பட்டு 
மக்களின் ப�ோக்குவரத்து நெரி 
சலைக் குறைக்கும் 
வண்ணம் சுற்றுச்சாலை 
அமைத்துத்தர வேண்டுமாய் 
கேட்டுக்கொள்கிறேன். 

பெண்கள் அரசு கலைக்கல்­
லூரி பேர்ணாம்பட்டு பகுதியில் 
அமைத்துத்தர வேண்டு­
மாய்கேட்டுக் க�ொள்கிறேன். 

பேர்ணாம்பட்டு அரசு மருத்­
துவமனையில் 120 படுக்கை­
கள் க�ொண்ட அரசு மருத்துவம­
னையாக தரம் உயர்த்தித்தர 
வேண்டுமாய் கேட்டுக்கொள்கி­
றேன். பேர்ணாம்பட்டு காவல் 
நிலையத்தை அருகில் உள்ள 
காவலர் குடியிருப்பு பகுதியில் 
புதியக் கட்டடம் கட்டித்தர 
வேண்டுமாய்  முதலமைச்சர் 
அவர்களைத் கேட்டுக்கொள்கி­
றேன்.

அதேப�ோன்று, கடந்த 40 
ஆண்டுகளுக்கு முன்னர் 
அமைக்கப்பட்ட கழிவுநீர் கால்­
வாய்கள் மற்றும் சாலைகள் 
ப�ோன்றவற்றை புனரமைத்துத் 
தருமாறு கேட்டுக்கொள்கி­
றேன். பேரணாம்பட்டு பகுதி­
யில் குடிநீர் அபிவிருத்தித் திட்டப் 
பணிகளுக்காக அம்ரூத் திட்டத்­
தின்கீழ் 10 க�ோடியே 45 இலட்­
சம் ரூபாய் ஒதுக்கீடு செய்தும், 
இதுவரை பணிகள் நடைபெற­
வில்லை. 

எனவே, இப்பணியினை 
விரைவுபடுத்து மாறு  அமைச்­
சர் அவர்களிடம் மேல்பட்டி 
சாலை முதல் எர்த்தாங்கல் 
வரை சுற்றுவட்டச் சாலை 
அமைத்துத் தருமாறு தங்கள் 
வாயிலாக  அமைச்சர்  
அவர்களிடம ்கேட்டுக்கொண்டு, 
வாய்ப்புக்கு நன்றி கூறி அமை­
கிறேன்.  

மின்வாரிய அலுவலர்களுக்கு 
வாகனங்கள்!

குடியாத்தம் மற்றும் பேர்­
ணாம்பட்டு ஆகிய பகுதிகளைச் 
சுற்றியுள்ள கிராமப் பகுதிகளில் 
நிலவிவரும் குறைந்த மின் 
அழுத்தத்தை ப�ோக்குமவ்ண்­
ணம் திருவலம் 230 கில�ோ 
வ�ோல்ட் துணை மின் நிலை­
யத்திற்கும,் விண்ண மங்கலம் 
230 கில�ோ வ�ோல்ட் துணை 
மின் நிலையத்திற்கும் 
இடையே ஒரு புதிய 230 கில�ோ 
வ�ோல்ட் துணை மின் நிலை­
யம் அமைத்துத் தருமாறு கேட்­
டுக்கொள்கிறேன். ப�ொகலூர் 
புதிய 33/11 கில�ோ வ�ோல்ட் 
துணை மின் நிலையம் 
அமைக்கும் பணிகளைத் 
த�ொடங்க வேண்டும். 

தமிழ்­நாடு மின்சார வாரி­
யத்தில் பணிபுரியும் அலுவலர்­
களுக்கு மின் தடைகளையும், 
மின் பாதைகளில் ஏற்படும் பழு­
துகளையும் சரி செய்ய மின்சார 
வாரியத்திற்குச் ச�ொந்தமான 
வாகனங்கள் வழங்கு மாறு 
கேட்டுக்கொள்கிறேன். குடியாத்­
தம் பகுதியிலேயே துணை 
மின் நிலையம் அமைத்துத் தரு­
மாறு கேட்டுக்கொள்கிறேன்.

தமிழ்­நாடு மின்சார வாரி­
யத்தில் ஏற்படும் மின் தடைக­
ளையும் மின் பாதைகளில் ஏற்­
படும் பழுதுகளையும் உடனடி 
யாக சரிசெய்ய மின் வாரியத்­
திற்குப் ப�ோதுமான நிரந்தர 
பணியாளர்களை நியமனம் 
செய்ய வேண்டும்.

குடியாத்தம் நகரின் மத்தி­
யில் சர்வே எண் 705/4, மேல் 
ஆலத்தூர் ர�ோடு என்ற இடத்­
தில், வாடகைக் கட்டடத்தில் 
இயங்கி வரும் செயற்பொறியா­
ளர்/இ&ப/குடியாத்தம், க�ோட்ட 
வருவாய் பிரிவு அலுவலகம், 
உதவிப�ொறியாளர்/நகரம்-1/குடி­
யாத்தம் மற்றும் இளநிலை 
ப�ொறியாளர்/ நகரம்-2/குடியாத்­
தம ்ஆகிய மூன்று அலுவலகங்­
களுக்கும் ஒருங்கிணைந்த 
வளாகம் கட்டி, பயன்பாட்டிற்குக் 
க�ொண்டு வரவேண்டும்.

இவ்வாறு வி. அமலு 
பேசினார்.

சட்டப்பேரவையில் குடியாத்தம் த�ொகுதி கழக உறுப்பினர் வி.அமலு பேச்சு!


